
வஸுருவாச ।
ஏவமப்⁴யர்ச்ய ஹலிநம் தத: க்ரு’ஷ்ணம் விசக்ஷண: ।
த்³வாத³ஶாக்ஷரமந்த்ரேண பூஜயேத்ஸுஸமாஹித:॥ 40॥
த்³விஷட்³வர்ணகமந்த்ரேண ப⁴க்த்யா யே புருஷோத்தமம் ।
பூஜயந்தி ஸதா³ தீ⁴ராஸ்தே மோக்ஷம் ப்ராப்நுவந்தி வை ॥ 41॥
ந தாம் க³திம் ஸுரா யாந்தி யோகி³நோ நைவ ஸோமபா: ।
யாம் க³திம் யாந்தி விதி⁴ஜே த்³வாத³ஶாக்ஷரதத்பரா:॥ 42॥
தஸ்மாத்தேநைவ மந்த்ரேண ப⁴க்த்யா க்ரு’ஷ்ணம் ஜக³த்³கு³ரும் ।
ஸம்பூஜ்ய க³ந்த⁴புஷ்பாத்³யை: ப்ரணிபத்ய ப்ரஸாத³யேத் ॥ 43॥
ஜய க்ரு’ஷ்ண ஜக³ந்நாத² ஜய ஸர்வாக⁴நாஶந ।
ஜய சாணூரகேஶிக்⁴ந ஜய கம்ஸநிஷூத³ந ॥ 44॥
ஜய பத்³மபலாஶாக்ஷ ஜய சக்ரக³தா³த⁴ர ।
ஜய நீலாம்பு³த³ஶ்யாம ஜய ஸர்வஸுக²ப்ரத³॥ 45॥
ஜய தே³வ ஜக³த்பூஜ்ய ஜய ஸம்ஸாரநாஶந ।
ஜய லோகபதே நாத² ஜய வாஞ்சா²ப²லப்ரத³॥ 46॥
ஸம்ஸாரஸாக³ரே கோ⁴ரே நி:ஸாரே து:³க²பே²நிலே ।
க்ரோத⁴க்³ராஹாகுலே ரௌத்³ரே விஷயோத³கஸம்ப்லவே ॥ 47॥
நாநாரோகோ³ர்மிகலிலே மோஹாவர்தஸுது³ஸ்தரே ।
நிமக்³நோऽஹம் ஸுரஶ்ரேஷ்ட² த்ராஹி மாம் புருஷோத்தம ॥ 48॥
இதி நாரத³புராணே உத்தரபா⁴கே³ பஞ்சபஞ்சாஶத்தமாத்⁴யாயாந்தர்க³தம்

வஸுப்ரோக்தம் புருஷோத்தமஸ்தோத்ரம் ஸமாப்தம் ।
ப்³ரு’ஹந்நாரதீ³யபுராண । உத்தரபா⁴க³ । அத்⁴யாய 55/44-48॥

